
᭑᭐᭔᭞

ᬮᬸᬲ᭄ᬩᬸᬤᬮ᭄᭟᭐᭟ᬳᬭᬶᬦ᭄ᬜᬦᬾᬘᬢᬸᬃᬦᬗ᭄ᬕᬮ᭄᭞ᬲᬯᬸᬃᬫᬦᬸᬓ᭄ᬫᬓᬲᬫᬶ᭞ᬢᭂᬮᬲ᭄ᬲᬮᬓᬸᬲᬾᬮᭀᬦ᭄᭞ᬲᬶᬗ᭄ᬕᬶᬄᬭᬢᬸᬥᬂᬳ᭄ᬬᬂᬳᭂᬫ᭄ᬧᬸ᭞ᬲ᭄ᬯᬾᬘᬭᬢᬸᬫᬫᬸᬧᬸᬢᬂ᭞ᬲᬶᬗ᭄ᬕᬶᬄ

ᬫᬗ᭄ᬓᬶᬦ᭄᭞ᬳᬚᬶᬫᭀᬓ᭄ᬱᬢᬶᬢ᭄ᬬᬂᬦᬸᬦᬲ᭄᭟᭐᭟ᬧᬸᬧᬸᬄᬫᬕᬢ᭄ᬭᬸᬄ᭟᭐᭟ᬳᭂᬫ᭄ᬧᬸᬤᬮᬂᬫᬗᬦ᭄ᬤᬶᬓᬫᬦᬶᬲ᭄ᬳᬭᬸᬫ᭄᭞ᬉᬥᬸᬄᬭᬦᬓ᭄ᬧᬜ᭄ᬘᬬᭀᬕᬶ᭞ᬬᬦ᭄ᬬᬸᬓ᭄ᬢᬶᬮᬶᬂᬧᬫᬸᬳᬸᬦ᭄᭞

ᬫᭀᬓ᭄ᬱᬳᬶᬓᬬᬤᬶᬦ᭄ᬫᬸᬓ᭄ᬢᬶ᭞ᬦᬶᬃᬯᬡᬚᬵᬢᬶᬢᬢᬸᬚᭀᬦ᭄᭟᭐᭟ᬫᭂᬂᬤᬾᬓᬗᬭᬦᬶᬂᬯ᭄ᬯᬂᬯᬸᬲ᭄ᬘᬮᬸᬄ᭞ᬢᬦ᭄ᬳᬦᬓᬩᬦ᭄ᬤᬫᬮᬶᬄ᭞ᬳᭀᬮᬶᬄᬨᬮᬓᬃᬫᬲᬵᬫ᭄ᬫ᭄ᬧᬸᬦ᭄᭞ᬩᬾᬩᬲ᭄ᬫᬭᬶᬂᬉᬧᬤ᭄ᬭᬯᬶ᭞ᬫᭀ

ᬓ᭄ᬱᬢ᭄ᬯᬶᬧᬸᬧᬸᬢ᭄ᬢᬢᬸᬚᭀᬦ᭄᭟᭐᭟ᬲᭀᬭᬶᬂᬮᬗᬶᬢ᭄ᬩᬘᬓᬦ᭄ᬫᬵᬕᬫᬳᬶᬦ᭄ᬤᬸ᭞ᬫᬗᬸᬕᭀᬦᬶᬦ᭄ᬲᬭᬶᬩᬸᬤ᭄ᬥᬶ᭞ᬲᬶᬦᬄᬓᭂᬮᬾᬲ᭄ᬭᬶᬂᬩᬍᬗ᭄ᬕᬸ᭞ᬓᬃᬫᬫᬃᬕᬓᬕᬸᬕᭀᬦᬶᬦ᭄᭞ᬚ᭄ᬜᬵᬦ᭄ᬫᬃᬕᬓᬧᬶᬂᬧᬶ

ᬦ᭄ᬤᭀ᭟᭐᭟ᬰᬶᬱ᭄ᬬᬧᬜ᭄ᬘᬫᬧᬶᬦᬸᬦᬲ᭄ᬭᬶᬂᬥᬂᬕᬸᬭᬸ᭞ᬚ᭄ᬜᬵᬦᬫᬃᬕᬭᬢᬸᬫᬮᬶᬄ᭞ᬧᬶᬲᬸᬓᬦᬶᬦ᭄ᬭᬦᬓ᭄ᬳᭂᬫ᭄ᬧᬸ᭞ᬫᬗ᭄ᬤᬲᬵᬫ᭄ᬧᬸᬦ᭄ᬫᬮᬶᬗᬮᬶᬂ᭞ᬲᬶᬗ᭄ᬕᬶᬄᬭᬢᬸᬥᬸᬄᬲᬂᬓᬢᭀᬂ᭟᭐᭟ᬳᬭᬹᬫ᭄ᬫᬦᬶᬲ᭄ᬯᬓ᭄ᬬᬦ᭄ᬲᬶ

ᬭᬥᬂᬳ᭄ᬬᬂᬳᭂᬫ᭄ᬧᬸ᭞ᬋᬗ᭄ᬯᬭᬦᬓ᭄ᬤᬾᬦᬢᬶᬢᬶ᭞ᬚ᭄ᬜᬵᬦᬫᬃᬕᬧᬗᬯ᭄ᬭᬸᬄ᭞ᬲᬂᬳ᭄ᬬᬂᬅᬢ᭄ᬫᬭᬶᬂᬭᬕᬦᬾᬓᬶ᭞ᬮᬧᬶᬲ᭄ᬭᬕᬩᬭᬂᬫᬬ᭟᭐᭟ᬤᬕᬶᬂᬚᬕᬢ᭄ᬩᬭᬂᬫᬬᬚᬵᬢᬶᬦᬶᬧᬸᬦ᭄᭞ᬓᬵᬮᬗᭀᬤᬳᬂ

ᬗ᭄ᬕᬦᬾᬓᬶ᭞ᬳᬕᬾᬘᭂᬦᬶᬂᬚ᭄ᬭᭀᬦᬶᬂᬮᬩᬸ᭞ᬧᭂᬢᭂᬂᬧᬶᬢᬸᬧᬢᬧ᭄ᬲᬫᬶ᭞ᬳᬕ᭄ᬮᬶᬲ᭄ᬦᬸᬗ᭄ᬕᬶᬮ᭄ᬭᬶᬂᬲᬂᬓᬢᭀᬂ᭟᭐᭟ᬦᭀᬭᬳᬦᬓᬜ᭄ᬘᬦ᭄ᬕᭀᬤᬲᬶᬤ᭄ᬥᬗᭂᬧᬸᬂ᭞ᬲᬤᬸᬭᬸᬂᬯ᭄ᬯᬂᬰᬸᬘᬶᬩᬸᬤ᭄ᬥᬶ᭞ᬧᬳᬸᬭᬸᬓᬶᬦ᭄ᬘᭂᬦᬶᬂᬧᬂᬘᬮᬸᬄ᭞ᬚ᭄ᬜᬵ

ᬦᬫᬃᬕᬮᬶᬦ᭄ᬢᬂᬲᬸᬮᬶᬢ᭄᭞ᬤᬕᬶᬂᬚᬕᬢᬾᬗᬧᬶᬗᭀᬦ᭄᭟᭐᭟ᬰᬶᬱ᭄ᬬᬫᭂᬍᬤ᭄ᬲᬫᬶᬦᬸᬦᬲ᭄ᬫᬗ᭄ᬤᬘᬮᬸᬄ᭞ᬲᬧᬸᬦᬧᬶᬳᬦ᭄ᬢᬸᬓ᭄ᬫᬗ᭄ᬓᬶᬦ᭄᭞ᬢᭂᬓᬲ᭄ᬫᬗ᭄ᬤᬢᬦ᭄ᬫᬮᬶᬄᬭᬯᬸᬄ᭞ᬓᬧᬶᬳᬗ᭄ᬕᬾᬦ᭄ᬫᬗ᭄ᬮᬦ᭄ᬢᬭᬶᬦ᭄᭞

